
P20 娛樂

胡定欣早前應國際培幼會之邀到阿法爾探訪，出發
前，定欣做了資料搜集，知道當地女性面對性暴力、童
婚、割禮及輟學等多重威脅。探訪行程中，定欣接觸了
一名女孩因家庭經濟問題面臨輟學、三餐不繼，於是伸
出援手，成為對方的捐助者。定欣回想在香港生活富
足，女性有自由選擇的權利，她感慨說：「我們的煩惱
根本微不足道，相比那些憂慮三餐、每天也在困苦中度
過，連生活上很基本的東西都缺乏的人，我們已經好幸
福。我們要學懂珍惜，活在當下放開無謂的困擾。」

胡定欣籲學懂珍惜

陳奕迅所屬的廿一克有限公司昨日發聲明，指陳
奕迅前日於室外打網球時不幸中暑休克暈倒，倒地時
下巴撞地受傷，他被送往醫院接受診治，經醫生檢查
後，其腮骨出現骨裂及下巴皮膚破裂，傷口深至見
骨，一共縫了30多針，需要休息最少3星期！因此
很遺憾宣布，原定2024年6月14至16日、21至
23 日於重慶舉行 6 場的陳奕迅 Fear and
Dreams世界巡迴演唱會，需延期至2025年
內舉行。關於延期和補償安排，主辦方將盡
快公布。

陳奕迅打波中暑受傷 重慶演唱會延期

由5月1日正式上映至昨日，連續41
日成為香港單日票房冠軍電影的

《九龍城寨之圍城》，昨日港澳總票房
正式衝破1億港元。前晚古天樂、林峯、
劉俊謙、胡子彤、張文傑、伍允龍等到九
展為《九龍城寨之圍城》進行謝票，吸引
大批粉絲支持。大會安排古仔簽署畢業獎
狀，頒發予「城寨4子」林峯、劉俊謙、胡
子彤及張文傑。
問到可有信心超越累計票房榜首的《毒舌

大狀》？古仔說：「希望觀眾繼續支持，令票
房再創高峰，成為華語電影累計票房史上第一
位。」談到日本女團Avantgardey日前來港出
席活動，大跳古仔的經典歌《今期流行》「拜
神舞」，更希望7月來港開騷時與他一齊跳，
古仔耍手擰頭說：「夠啦，佢哋跳就算。嗰日
有朋友Send條片畀我睇，仲以為係整蠱我！完
全冇諗過首歌過咗咁多年會翻 Hit。（會受
邀？）邀請我會去睇，但唔會上台一齊跳。
（唱歌呢？）唔好搞啦，我依家連去唱卡拉OK
都唔唱歌，冇歌癮。」

伍允龍感覺似拍《流星花園》

對於電影票房成績理想兼贏盡口碑，伍允
龍說：「小弟拍開功夫片，係一個功夫佬，但
依家感覺好似拍咗《流星花園》咁，感謝觀眾
嘅愛戴，享受緊依家嘅感覺。」林峯說：「成
部戲觀眾喜歡每一個角色，我哋每一位演員都
付出努力，我真係覺得好感動，希望可以再接
再厲，喺下輯畀多啲驚喜觀眾。」胡子彤說：
「有趣係佢哋（粉絲）會搵番我哋以前嘅資
料，唔會淨係鍾意依家嘅我哋。」問到怕不怕
被人翻炒他與歐鎧淳昔日的一段情？胡子彤
說：「只不過係人生其中一個片段，完全唔係
黑歷史。」

談到成為「破億男星」，伍允龍表示電影
屬於一眾演員，並感謝觀眾支持：「香港歷史
上有一部咁突破嘅電影，自己有份參與好開
心！（有冇機會開《王九傳》？）呢啲等電影
公司決定，今次有份參與呢部電影已經好開
心，做一次王九已經好開心，睇吓下一步戲佢
哋會唔會搵我做另一個角色。」

■謝票過後，
近百人排隊跟
伍允龍合照。

■左起：劉俊謙、胡子彤、伍允龍、林峯與張文
傑齊做「破億男星」。

古天樂前晚率領電影
《九龍城寨之圍城》演員進

行謝票，對於電影票房破億，
古仔表示非常振奮。談到日本
女團Avantgardey 將於下月開
騷，希望邀他上台一齊跳《今
期流行》的「拜神舞」，古仔
聞言後耍手擰頭，更稱沒有
歌癮，不會開金口再唱
歌。

《九龍城寨之圍城》票房破億

古仔零歌癮
「封印」拜神舞

曾志偉與黎瑞恩昨日現身清水灣
鄉村俱樂部高爾夫球會，出席「福幼慈
善高爾夫球賽」，黎瑞恩透露將與家人到
新疆旅行，下月又到澳洲為女兒慶祝21歲生
日，並指女兒尚有一年便大學畢業。問到女
兒有否拍拖？黎瑞恩笑言：「唔清楚，但會鼓
勵囡囡談戀愛。（咁你有冇拍拖？）你睇我咁自
由就知冇！有好多朋友，拍拖要諗吓先，係好
多人愛錫我，但唔得閒淨係招呼一個人。（朋友
介紹男士畀你識？）我性格咁Man，要介紹女人
畀我至得。」
志偉指「福幼」近年主力幫助香港兒童，尤

其是住劏房、有自閉症及單親家庭的小朋友，由
於「福幼」是非牟利機構，要維持30年不容易，
故年底打算舉辦慈善晚宴籌款。問到會否請男團
LOONG 9？他指LOONG 9剛完成香港首個拍
手見面會反應熱烈：「好多人想同佢哋合
作，包括搞演唱會、見面會。」

■黎瑞恩與志偉都熱愛打高爾
夫球。

黎瑞恩多人愛錫
唔心急拍拖




